
89. Bréf dómsmálastjórnaiinnar til sliptamtmannsins yfir 
íslandi, um vopnaburð Vestmanneyinga.

Meb bréfi dagsettu 1. septerabermán. þ. á. hafib þér, herra 
stiptamtmabur, sent hingab bænarskrá frá nokkrum Vestmann- 
eyingum um, ab borgurum þar verbi almennt gjört ab skyldu 
ab kunna ab bera vopn, og fylgdi meb bænarskránni frumvarp 
til reglugjörbar handa slíku borgaralibi. Utaf þessu hafib þér 
getib þess , ab þab megi ab ybar hyggju finna margt ísjárvert i 
ab gjöra þá breytingu á, ab eyjarmönnum verbi gjört ab skyldu 
ab kunna ab bera vopn, í stab |)ess ab þab nú er undir sjálfum 
þeim kornib, ab minnsta kosti mundi naumast vera rétt ab koma 
þessu á, nema búib væri ábur ab gefa al])ingi færi á ab segja 
álit sitt um þab; en hins vegar kynni ab vera ástæba til fyrir 
stjórnina, ab styrkja vibleitnina ab halda vib borgaralibi því, sem 
nú er, og fjölga því, meb því ab lofa þv! fjárstyrk á hverju ári, t. 
a. m. 20 rd., til þess ab veita þeim af libsmönnum verblaun, 
sem skara fram úr öbrum ab skotfimi eba í heræfingum, en þó 
því ab eins, ab eyjarmenn sjálfir skytu saman jafnmiklu fé á 
hverju ári til þessa , og mætti þá veita stiptamtinu heimild til, 
ef til þess kæmi, ab stabfesta samþykktir þær, sem borgaralibinu 
væri þörf á ab koma sér saman um.

Utaf þessu skal ybur til vitundar gefib, ab stjórnarrábinu 
eins og ybur, herra stiptamtmabur, hlýtur ab þykja ísjárvert ab 
fallast á bænarskrá þessa, en, ef ab þess verbur frekar farib á 
leit, mun verba nákvæmar íhugab, hvort ab kynni ab mega veita 
hinu sjálfviljuga borgaralibi á Vestmannaeyjum, ef til verbur fé 
til þess, annan eins fjárstyrk, og þér hafib stungib uppá, í því 
skyni og meb þeim skilmálum, sem vikib hefir verib á, og skal 
því vib bætt, ab af stjórnarrábsins hálfu er ekkert því til fyrir- 
stöbu, ab þér, herra stiptamtmabur, stabfestib samþykktir þær, 
sem borgaralib þetta kynni ab setja.

